
  کا تعطیلاتی ایام میں "نشہ اترنے پر ڈرائیو کریں یا رک جائیں" کے نفاذ کی پیش رفت کا اعلان HOCHULگورنر 
  

تعطیلاتی ایام میں مدہوش ڈرائیورز پر نگاہ رکھنے کے لیے نیو یارک کی سڑکوں پر اضافی سپاہی تعینات کیے جائیں  
  گے
  

  کرسمس اور نئے سال کے ویک اینڈ پر تعمیراتی سرگرمیوں کے سبب سڑکوں کی بندش میں کمی
  
  

نے آج اعلان کیا ہے کہ ریاست نیو یارک کی پولیس تعطیلاتی ایام کے دوران نشے کی حالت  Kathy Hochulگورنر 
میں ڈرائیونگ کی روک تھام کے لیے قومی نفاذ کی پیش رفت میں حصہ لے گی۔ ریاستِ نیو یارک کی پولیس قومی 

( میں شرکت کرے گی، جو Drive Sober or Get Pulled Overمہم "نشہ اترنے پر ڈرائیو کریں یا رک جائیں" )
 تک جاری رہے گی۔  2024جنوری،  1سے شروع ہو کر پیر،   2023دسمبر،  13کہ بدھ، 

  
"مدہوشی میں ڈرائیونگ غفلت، خطرناک اور غیرقانونی ہے اور ہم نیو یارک کی سڑکوں پر اس کے خلاف صفر  

ان تعطیلاتی ایام میں ہم یہ واضح پیغام دے رہے ہیں کہ وہ افراد جو " نے کہا۔ Hochulگورنر برداشت رکھتے ہیں، " 
ہمارے گاڑیوں اور ٹریفک قوانین کی خلاف ورزی کریں گے، انہیں ٹکٹ جاری کیے جائیں گے یا انہیں قانونی چارہ  

  جوئی کا سامنا کرنا ہو گا۔"
  

DWI   چیک پوائنٹس اور گشت کے علاوہ، سپاہی نشے میں دھت ڈرائیورز، بیلٹ باندھے بغیر گاڑی میں سفر کرنے
( قانون" کی خلاف Move Over Lawوالی سواریوں اور ایسے ڈرائیورز پر بھی نظر رکھیں گے جو "موو اوور )

ورزی کر رہے ہوں، یہ وہ قانون ہے جو موٹرسواروں سے تقاضہ کرتا ہے کہ وہ سڑکوں پر یا اس کے کنارے پر  
رکی ہوئی ہنگامی گاڑیوں کے پاس سے گزرتے ہوئے انتہائی احتیاط کا مظاہرہ کریں۔ ریاستی پولیس نابالغ افراد کی 

  کارروائیاں کرے گی۔ شراب نوشی کے حوالے سے بھی ریاست بھر میں
  

"ہم آپ سب لوگوں کے لیے  نے کہا کہ،    Dominick L. Chiumentoریاستِ نیو یارک کے عبوری سپرنٹنڈنٹ 
تعطیلات کا تحفظ برقرار رکھنے کو یقینی  شاندار تعطیلاتی ایام کی تمنا کرتے ہیں اور سالِ نو کی مبارک باد دیتے ہیں!

آپ کی سڑکوں پر ہمارے اراکین چوکس رہیں گے تاکہ ان بے جا المیوں  بنانے کے لیے ہم اپنا کردار ادا کریں گے۔
براہِ کرم گاڑی میں   سے بچا جا سکے جو غفلت کے ساتھ اور مدہوشی میں ڈرائیونگ کے باعث واقع ہوتے ہیں۔

اگر آپ نے شراب نوشی   اسٹیئرنگ وہیل کو سنبھالنے سے پہلے دو بار سوچیں کہ کیا آپ شراب نوشی کرتے رہے ہیں۔
محفوظ طور پر سفر کا موقع  کر رکھی ہے، تو ایسے میں متعدد اختیارات دستیاب ہیں جو آپ کو اپنی منزلِ مقصود تک 

  آئیں ہم مل جل کر، ان تعطیلاتی ایام میں اپنی سڑکوں پر حفاظت کو ترجیح بنائیں۔" دیں گے۔
  

 Governor’s Traffic Safetyٹریفک کے نفاذ کی ان مہمات کے لیے گورنر کی تحفظِ ٹریفک کمیٹی )
Committee، GTSC کی جانب سے مالی اعانت کی گئی ہے، جو خطرات اور قانونی چارہ جوئی کے ضمن میں )

کوششوں میں قانون نافذ کرنے والی ایجنسیز کی ریاستی، کاؤنٹی اور مقامی سطح پر شرکت کو فروغ دیتی ہے اور اس  
، جب زیادہ ڈرائیورز کے میں تعاون کرتی ہے۔ گرانٹ فنڈنگ کا مقصد سال کے ان دنوں میں جیسا کہ تعطیلات میں

   الکحل یا ڈرگز کے نشے کے بعد سڑکوں پر آنے کا امکان ہوتا ہے، تب اضافی نفاذِ ٹریفک اور روابط فراہم کرنا ہے۔



  
"تعطیلات کے  نے کہا کہ،  Mark J.F. Schroederکے سربراہ  GTSCکمشنر اور   DMVریاستِ نیو یارک کے 

دنوں میں اپنے اہل خانہ اور دوستوں کے ساتھ جمع ہونا بے حد سرور کا باعث ہوتا ہے، اور ایسے میں ہم سب پر یہ 
یقینی بنانا واجب ہوتا ہے کہ اس عمل میں ہم خود کو اور دوسروں کو محفوظ رکھیں۔ اگر آپ جانتے ہیں کہ آپ کے 

تیار کریں۔ یہ طے کرنے میں صرف ایک لمحہ لگتا ہے کہ آپ کیسے   جشن میں الکحل شامل ہو گی تو ایک منصوبہ
واپس باحفاظت گھر کو لوٹیں گے، اور یہ ایک لمحہ غم و غصے اور سڑکوں پر مشکلات کے حامل ان متعدد لمحات  

  سے بچاتا ہے جو آپ کی منصوبہ بندی نہ کرنے کی صورت میں درپیش ہوتے ہیں۔"
  

فاؤنڈیشن   DWI-NYS STOPگورنر کی ٹریفک سیفٹی کمیٹی اور مدد کر سکتی ہے۔  ایپ Have a Planاس میں 
کی جانب سے مفت ایپ صارفین کو ڈرائیور نامزد کرنے، ٹیکسی یا رائیڈ شیئر کو کال کرنے اور مدہوشی کی حالت 

میں گاڑی چلانے کے نتائج کا جائزہ لینے کا موقع دیتی ہے۔ حتیٰ کہ آپ شراب یا منشیات کے نشے میں دھت ڈرائیور 
اسمارٹ   Windowsاور  Apple، Androidسکتے ہیں۔ یہ ایپ  کی اطلاع دینے کے لیے بھی ایپ کا استعمال کر

  فونز کے لیے دستیاب ہے۔
مصروف تعطیلاتی ایام میں سفر کو آسان بنانے کے لیے، ریاستِ نیو یارک کے ہائی ویز پر سڑکوں اور پلوں کی تعمیر  

بجے سے ہو گا اور یہ  6دسمبر صبح  22کے لیے لین کی عارضی بندش معطل کی جائے گی، جس کا آغاز جمعہ 
  2بجے سے منگل،  6دسمبر کو صبح  29بجے تک جاری رہے گی۔ تعمیرات جمعہ،  6دسمبر صبح  26منگل، 

  بجے تک بھی معطل رہیں گی تاکہ موٹر سواروں کے لیے سفر میں سہولت پیدا کی جائے۔ 6جنوری صبح 
  
موٹر سواروں کے لیے صلاح ہے کہ ہنگامی مرمت کے لیے مستقل ٹھوس رکاوٹوں کے پیچھے کچھ کام جاری رہ   

 New York State’sسکتا ہے۔ تعمیرات کی معطلی ریاستِ نیو یارک کی سب سے پہلے ڈرائیورز نامی پیش رفت )
Driver’s First Initiative سے مطابقت رکھتی ہے، جو کہ موٹر سواروں کی سہولت کو ترجیح دیتی ہے تاکہ )

 سڑکوں اور پلوں پر کام کی وجہ سے ٹریفک کے دباؤ اور سفر میں ہونے والی تاخیر کو کم سے کم رکھا جائے۔  
  

ریاستی ہائی ویز کے ساتھ ساتھ قائم ٹیکسٹ اسٹاپس بشمول پارک کریں اور سفر کریں کی سہولیات، آرام گاہیں، سروس  
ایریاز اور پارکنگ کے لیے جگہیں منتشر ذہن کے ساتھ ڈرائیونگ میں کمی کے لیے ریاستی کوششوں میں معاونت  

اور چوکس رہتے ہوئے ڈرائیونگ کے فروغ کے لیے   کرتے ہیں۔ ریاستِ نیو یارک کی تھرووے اتھارٹی بھی محفوظ
بجے تک مسافروں کو مفت کافی اور گرما   7بجے سے سال نو کی صبح  11تھرووے پر سال نو سے قبل کی رات 

 گرم چائے کی پیشکش کی اپنی روایت جاری رکھے گی۔ 
  

ملین کی نجی سرمایہ کاری    450علاقے $ 12تھرووے اتھارٹی موٹرسواروں کو یاددہانی کرواتی ہے کہ خدمت کے 
اور جدید بنانے کے پروجیکٹ کے حصے کے طور پر بند اور زیر تعمیر ہیں۔ تمام مقامات پر ایندھن کی خدمات کھلی  

ے اتھارٹی کی ویب سائٹ اور مفت موبائل ایپ پر  رہیں گی۔ ڈرائیورز خدمتی علاقوں کو دیکھ سکتے ہیں اور تھروو
 اپنے اسٹاپس کی منصوبہ بندی کر سکتے ہیں۔ 

  
"تعمیراتی سرگرمیوں کی معطلی نے کہا کہ،  Frank G. Hoareتھرووے اتھارٹی کے عبوری ایگزیکٹو ڈائریکٹر 

کے ذریعے، ان مصروف تعطیلاتی ویک اینڈز پر سفر کرنے والے موٹرسواروں کو تاخیر میں کمی محسوس ہو گی۔ ہم  
موٹرسواروں پر زور دیتے ہیں کہ وہ اپنے سفر میں حفاظت کو ایک ترجیح بنائیں۔ ہنگامی گاڑیوں اور تھرووے کے  

اقعے پر ردعمل دے رہے ہوں، ان کے قریب سے گزرتے ہوئے رفتار دھیمی رکھیں  افسران جو کسی پیش آنے والے و
اور گزر جائیں، عدم توجہی کے ساتھ ڈرائیونگ مت کریں اور توقفات کے لیے بے تحاشہ وقت رکھیں۔ تھرووے پر 

وں اور ہمارے ملازمین کو محفوظ رکھنے پر، ہم ریاستِ نیو یارک پولیس میں اپنے شراکت گشت کرنے اور موٹرسوار
  داروں کا شکریہ ادا کرتے ہیں۔"

  
"تعطیلاتی ایام سال  نے کہا، Marie Therese Dominguezریاست نیو یارک کے محکمۂ آمدورفت کی کمشنر 

کے مسرت بخش اوقات میں سے ایک موقع ہوتا ہے، لیکن مسافروں کے لیے یہ سب سے زیادہ دباؤ کے حامل اوقات  
میں سے ایک ہو سکتا ہے۔ موٹرسواروں کے لیے سفر کو محفوظ اور رکاوٹوں سے پاک بنانے کے لیے محکمۂ  

اہتا ہے، اور ایسے میں کہ جب قانون نافذ کرنے والی ایجنسیاں  آمدورفت اپنے اختیار میں موجود ہر ممکن کام کرنا چ

https://gcc02.safelinks.protection.outlook.com/?url=http%3A%2F%2Fwww.stopdwi.org%2Fmobileapp&data=05%7C02%7CRicardo.Pelaez%40otda.ny.gov%7C4da7d1d3ff9a45d7f5f508dbfc07abf0%7Cf46cb8ea79004d108ceb80e8c1c81ee7%7C0%7C0%7C638380882134417911%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=7pavUoRAcBMDIbSXEUbaM9G%2BTAcO3szjS1WfvD5MUwQ%3D&reserved=0


اپنی کوششیں عوامی ٹریفک کی حفاظت کے لیے مرکوز کر رہی ہیں، وہ تعمیراتی سرگرمیاں معطل کر رہا ہے تاکہ 
سفر میں سہولت پیدا کی جا سکے۔ ہم ہر ایک کے لیے پرمسرت اور صحت مند تعطیلاتی ایام کی تمنا کرتے ہیں اور وہ 

راہِ کرم ایسا احتیاط کے ساتھ کریں، تاکہ ہم مل جل کر یہ  تمام افراد جو سفر کر رہے ہیں، ان پر زور دیتے ہیں کہ ب
  یقینی بنا سکیں کہ ہر ایک اپنی منزل مقصود تک باحفاظت پہنچ سکے۔"

  
نفاذ کی مہم کے دوران آپریشن کے حصے کے طور پر سپاہی، ریاستی پولیس کی نشان زد گاڑیاں اور خفیہ شناخت  

( دونوں استعمال کریں گے۔ CITE ،Concealed Identity Traffic Enforcementوالی نفاذ ٹریفک کی گاڑیاں )
CITE   گاڑیاں اسٹیٹ پولیس کے اہلکاروں کو زیادہ آسانی سے ان گاڑی چلانے والوں کی شناخت کرنے کے قابل بناتی

گاڑیاں سپاہیوں کو عدم توجہی کی  CITEہیں جو ڈرائیونگ کے دوران ہینڈ ہیلڈ آلات کا استعمال کر رہے ہوتے ہیں۔ 
حامل ڈرائیونگ خلاف ورزیوں کا زیادہ بہتر طور پر مشاہدہ کرنے کا موقع دیتی ہیں۔ یہ گاڑیاں عام ٹریفک کے ساتھ 

 گھل مل جاتی ہیں لیکن ان کی ہنگامی لائٹس روشن ہونے پر یہ ہنگامی گاڑی کے طور پر صاف دکھائی دیتی ہیں۔  
  

GTSC  کی رپورٹس کے مطابق، گزشتہ برس کے کریک ڈاؤن کے دوران ریاست بھر میں نفاذ قانون کے ضمن میں
غفلت کے ساتھ ڈرائیونگ پر،  3,028تیزرفتاری پر،  18,222ٹکٹس جاری کیے گئے۔ ان ٹکٹس میں  94,372

لت میں ڈرائیونگ پر گرفتار  افراد مدہوشی کی حا  3,139"موو اوور قانون" پر تھے اور  472سیٹ بیلٹس پر،  2,684
 موٹر سواروں کو دیگر خلاف ورزیوں پر ٹکٹس جاری کیے گئے۔  66,827کیے گئے۔ 

  
اگر آپ مدہوشی کی حالت میں ڈرائیونگ کرتے ہیں اور قانون شکنی کرتے ہیں، تو آپ کو اس کے نتائج بھگتنا ہوں گے 

 Divisionاور اس کے لیے آپ جواب دہ ہوں گے۔ ریاستِ نیو یارک کے ڈویژن برائے مجرمانہ انصاف کی خدمات )
of Criminal Justice Services کے ڈیٹا سے ظاہر ہوتا ہے کہ الکحل اور منشیات کے نشے کی حالت میں )

  فیصد واقعات میں سزائیں سنائی جاتی ہیں۔ 90گاڑی چلانے کے سنگین اور معمولی جرم میں گرفتار ہونے والے 
  

ریاست نیو یارک کی پولیس، اور نیشنل ہائی وے انتظامیہ برائے ٹریفک کی حفاظت تعطیلات کو محفوظ تر بنانے کے 
  لیے یہ مشورے بھی دیتے ہیں:

  

  جشن منانے کے آغاز سے قبل گھر جانے کے محفوظ ذریعے کا انتظام کریں؛ •

  شراب نوشی سے پہلے، گاڑی چلانے کے لیے ایک ایسے فرد کو نامزد کریں جو نشے میں نہ ہو؛ •

اگر آپ مدہوشی کی حالت میں ہیں، تو ایک ٹیکسی یا رائیڈ سورسنگ کی خدمت استعمال کریں، کسی ایسے   •
  دوست یا گھر والوں میں سے کسی کو بلائیں جو نشے میں نہ ہو یا سرکاری ٹرانسپورٹ استعمال کریں؛

 اپنی کمیونٹی کا سوبر رائیڈ پروگرام استعمال کریں؛   •

اگر آپ کو سڑک پر کوئی نشے کی حالت میں ڈرائیور دکھائی دیتا ہے، تو قانون نافذ کرنے والے مقامی   •
 اداروں سے رابطے میں مت ہچکچائیں؛  

اگر آپ کو کسی ایسے شخص کے متعلق علم ہو جو مدہوشی کی حالت میں ڈرائیونگ یا سوار ہونے والے  •
ہوں، تو ان کی چابیاں لے لیں اور ان کے محفوظ طریقے سے اپنی منزل تک پہنچنے کے لیے دیگر انتظامات 

 کرنے میں مدد کریں۔ 

  
###  

